
Ղեկավարվելով «Արդյունաբերական քաղաքականության մասին» օրենքի 

4-րդ հոդվածի 1-ին մասի 8-րդ և 15-րդ կետերով, 2-րդ մասով, 23-րդ հոդվածով՝ 

Հայաստանի Հանրապետության կառավարությունը    ո ր ո շ ու մ    է. 

1. Հաստատել Արտահանման խթանման նպատակով օժանդակության տրա-

մադրման ծրագիրը՝ համաձայն հավելվածի։ 

2. Սահմանել, որ սույն որոշման 1-ին կետով հաստատված ծրագրով նախա-

տեսված օժանդակությունը տրամադրվելու է  2025 թվականի հունվարի 1-ից  մինչև 

2026 թվականի դեկտեմբերի 31-ը ներառյալ կատարված արտահանումների համար։ 

3. Հայաստանի Հանրապետության  էկոնոմիկայի նախարարին՝ սույն որոշումն 

ուժի մեջ մտնելուց հետո` 

1) մեկամսյա ժամկետում հաստատել արտահանման խթանման նպատակով 

օժանդակության տրամադրման մասին պայմանագրի օրինակելի ձևը. 

2) մեկամսյա ժամկետում Հայաստանի Հանրապետության վարչապետի 

աշխատակազմ ներկայացնել առաջարկություններ «Հայաստանի Հանրապետության 

2025 թվականի պետական բյուջեի մասին»  Հայաստանի Հանրապետության օրենքում 

վերաբաշխում և լրացում և Հայաստանի Հանրապետության կառավարության 

2024 թվականի դեկտեմբերի 27-ի «Հայաստանի Հանրապետության 2025 թվականի 

պետական բյուջեի կատարումն ապահովող միջոցառումների մասին» N 2060-Ն որոշ-

ման մեջ համապատասխան փոփոխություններ և լրացումներ կատարելու մասին. 

3) կիսամյակային պարբերականությամբ իրականացնել Հայաստանի Հանրա-

պետությունից դեպի Եվրոպական միության անդամ հանդիսացող պետություններ 

և Մեծ Բրիտանիայի և Հյուսիսային Իռլանդիայի Միացյալ Թագավորություն 

արտահանման ցուցանիշների վերլուծություն (այդ թվում՝ օժանդակություն ստացած 

կազմակերպությունների վճարած հարկերի, ստեղծած աշխատատեղերի և վճարած 

աշխատավարձերի) և դրա արդյունքները յուրաքանչյուր կիսամյակի ավարտից հետո 

մեկամսյա ժամկետում ներկայացնել Հայաստանի Հանրապետության վարչապետի 

աշխատակազմ։ 

4. Սույն որոշումն ուժի մեջ է 2025 թվականի փետրվարի 1-ից և գործում է 

մինչև 2026 թվականի դեկտեմբերի 31-ը ներառյալ: 

